
ద్విపదభాగవతము








తనరారు గృహదేవతలయొద్ద నిలిపి

యనుపమంబగులగ్న మాసన్నమైన250

సాందీపనియమితసద్విజోత్తములుఁ

జెంది పుణ్యాహంబు సేయించి రంత.

ఆనకదుందుభి హలపాణియుగ్ర

సేన నందాదులుఁ జెలులుఁ జుట్టములు

వలనొప్ప విప్రభూవర వైశ్యశూద్రు

లెలమి మహోత్సవం బేపారుచుండఁ

గొమరారు నప్పసిఁడికుడుక నక్షతలు

నమరఁగఁ దలబ్రాలు నఖిలవస్తువులు

బసిఁడిపళ్ళెరముల బహుభంగిఁ బూని

రసికత మీరి పేరంటాండ్రు పాడ

నాలోన రుక్మిణి నంబుజోదరుని

బ్రాలపొంగులమీఁదఁ బరగంగ నుంచి

తెరపట్టి సౌభాగ్యదివ్యవస్తువులుఁ

గరముల నునిచి మంగళరావ మెలయ

నాయెడ ఘడియార మరసి దైవజ్ఞు

లాయతమాయత మని ప్రీతిఁ బలుక

శుభలగ్న మరుదేర సుముహూర్త మనుచు

నభినుతు లొనరించె నమరసంఘంబు;

తెరయెత్త ముఖచంద్రదీప్తులు వొలయ

యిరువురు నొండొరులీక్షించి రంత;

హరిచూడ్కి సతిచెక్కుటద్దంబులందుఁ

గరమొప్పు పత్రరేఖలభంగి నమరె;

వనితచూపులు హరివక్షంబుమీఁదఁ

